
 مناجات

  سینینگ آتینگ بیلن باشله ی کتابیم

  الهیم ایله گین سین کامیابیم

  خطا یولیده یورمه ی منزل ایله ی

  اده شگنلرگه اوزینگ راهیابیم

  بو دنیا بنده گه قتیّغ سفر دور

  سفر یولیگه کیلماقچی عذابیم

  مینینگ سوزو کتابت قیلگنیمنی

  اجابت ایله بان بیرگین ثوابیم

 ی حسابی حد دن آشگنگناهیمن

  کیچیر سنگ لطف ایتیب قهر و عتابیم

  اولر وقتی خطر لی لحظه سیدن

  حمایت ایله ترس و اضطرابیم

 قیامتده ملایک سورسه میندن

  بیرالمه ی من گناهیم دن حسابیم

  مگر احسان تیلیگه سالسه تینگری

  امیدیم شولکه آسان دور جوابیم

 نعتیه

  انبیا دور محمد پیشوای

  حبیب ذاتِ پاکِ کبریا دور

 بویوک رهبر پیامبر لر ایچنده

 تمام بنده لرگه مقتدا دور

 خداییم رحمت اللعالمین دیب

 یره تگن مشعلِ ارض و سما دور

 تمامِ عُمریده دعوت قلیشگه

  اوزی نسلِ بشر نورالهدا دور

 یوتیب امت اوچون هرلحظه قیغو

  دلی مهرو محبت گه صفا دور

 ث و قولینی بیلسه کیشی کیمحدی

 کلامی هر بیریسی رهنما دور

 قیامت کونیده یغله ب چقاتگان

  آیا امت دیبان، درد آشنا دور

  شفاعت قیلگنی هرکیمنی ایزلب

 عجایب رحمتِ بی انتها دور

  که احسان دیب چَقیر گنده ییتشسم

  اونی مهری بیلینگ مهرِ خدا دور

 محبت یولی

  ری درُّ و گهر دوروطن توپراغل

  مونینگ آتی جهانده معتبر دور

 که دریاسین سُووی آب حیات دن

 شیرین و هر مرض گه بااثر دور

 سفر ایله بدخشان ساری بیر بار

  معادن دن که اونده لاجور دور

 شبرغان ملکی گه ایلاب بارالسنگ

  که چاه و گاز و نفت لر مستقر دور

 خلاصه مُلکمیز گنجینه ایرمیش

 ل و شرق و غربی کانِ زر دورشما

 اگر صادق کشی رهبر لیک ایتسه

  که بول محتاجِ دست کارگر دور

 نیگه بیز بیر بریمیز اولدیره میز

 بوجنگ دن اوزگه لر بهره آلر دور

 بیزینگ سرمایه میز مغربگه یتیّ

 اوروش باعث ولی، بیز در بدر دور

 که فرزند و جوان لر چیقتی کیتیّ

  دیده تر دورجهان گه احتیاج و 

 تعصب ایله شیب یاندیک ولیکن

 همه میز مومن و اهلِ بشر دور

 محبت قیلسک احسان هر بریمیز

  محبت یولی راهِ بی خطر دور

 سعادت یولی

 بواولکه که کیلر موکین امانلیک

 خدا فضلی بیلن کیتیب یمان لیک

 قرانغو کیچه میز بولسه یاروق کون

  لیکمیسّر بولسه بیزگه شاد مان 

 مینینگ عمریم اوتیب کیتی کورالمه ی

 وطن گه نیچه کون آرم جان لیک

 نه بولگه یدور بیزینگ باله لریمیز

 بیرینی جانیگه تیر و کمان لیک

 عداوت بابیدن بولدیک پریشان

 نفاق دن کیلدی بیزگه ناتوان لیک

 قورال اورنیگه آلسه قوللریگه

 کتاب دن تاپسه فیضِ جاودان لیک

 دن طلا توکیلگیوطن توپراغی

  اگر یخشی قیلالسک دهقان لیک

  بو باغده یخشی گل لر یشنه گی دیر

 قیلالسَک همت ایَلب باغبان لیک

 تاپر میز می سعادت یولین احسان

  اول بیزگه ضرور دیر همزبان لیک

 آرمانیم

  قچان کیلگی ایکن نامهر بانیم

 مینینگ یانیمگه اول آرام جانیم

 یم آغریب توکیلدیولیده کوزلر

  تنیمگه کیلسه دیب روح و روانیم

 جدالیک بابیدن بولدیم پریشان

 قولینگنی مینگه بیر تاب و توانیم

 کوییب قالدی یوراگیم فرقتینگدن

 تمامِ جسم و جان استخوانیم

 مینی ایزلب اگر کیلسنگ یانیمگه

 ایشیتسنگ آزگینه دردِ نهانیم

 قرانغو بولدی کون باشیمگه نیله ی

 ر ایله گین شمع جهانیممنوّ 

 باشینگه گل ساچیب اوینه ی یولینگه

  اگر بولسنگ بیران کون میهمانیم

 اگر احسان گه باقسنگ مهر بیرله

  قولیمگه کیر گه ی ایرمش آرمانیم

 اویغاندیم

 کوزیم آچتیم جهانگه رنج و محنت بیرله اویغاندیم

  یغاندیمکه تا اوتدی بوعمریم درد و زحمت بیرله او

 کیچیب خود اقربادین، اجنبی لر ایتاگین اوشلب

 اوزیمنی خوار ایتیب آه! اشبو ذلت بیرله اویغاندیم

 اداشیب یول یتیر گن زارو حیران آدمی زاد من

 اوزوم تنها، نه بلکه قوم و ملت بیرله اویغاندیم

  توغولدیم آنه دن، دنیا یوزیگه کوز لریم آچیب

 کر و علت بیرله اویغاندیمنه ایله ی ییر یوزه من، ف

 محبت، الفت و مهر و قرینداشلیک بوتون کیتیّ

 صداقت بابیده هرییرده قلِتّ بیرله اویغاندیم

 یره تتی بنده سینی تینگریمیز شکرانه ایلر من

 قوشیب مسلم صفیگه زیب و زینت بیرله اویغاندیم

 قناعت یولیدن فخر ایله گی احسان تون و کونلر

 من که خدمت بیرله اویغاندیمخداگه شکر من، مو

 قان یغله دینگ

 آنه فرزندینگ اچُون شام وسحر قان یغله دینگ

 قانیگه باتکن جگر بندو جوان قان یغله دینگ

 محنت و آچلیک بیلن قیلدینگ بولرنی تربیت

 یاو لرینگ رحم ایله مای آلدی نشان قان یغله دینگ

 یتکان اچُونیغله مای بولمس عزیز لرنی بوتون ک

 طاقتی قالمای همه قیلگای فغان قان یغله دینگ

 درس و تعلیم و وطن نی یولیگه بولدی فدا

 قالدی کوکسی گه تمامِ آرمان قان یغله دینگ

 آرزو سی بار ایدی کیتیّ جهان دن بی نصیب

 قالمه دی آته نی جسمیگه توان قان یغله دینگ

 چصبر قیلمس دن برون بیزلر گه یوقدور چاره هی

 لیک کویگار دور که جسم و استخوان قان یغله دینگ

 کاسه ی عمرونگ تولوب قالسه کیتار قرّی و یاش

 دم به دم کیتکای جهان دور کاروان قان یغله دینگ

 بو جهان بازاریگه قالمس کیشی احسان ینه

  قیلمسون تینگری اوزی بیزنی یمَان قان یغله دینگ

 بیر کیچه

 نیمگه یاریم بیر کیچهکیل گین ای یا

 ای قلم قاشلیک نگاریم بیر کیچه

 ساغنیب اولدیم سینی هجرینگه یار

 کیلسه قلبیمگه قراریم بیر کیچه

 رحم ایتیب کیلسنگ مینینگ یانیمگه گر

 سین بولور سن کارو باریم بیر کیچه

 آزگینه تاتسم لبینگنی بالیدن

  شربتیم شهدیم شراریم بیر کیچه

 شینی ایزله ممسین دن آرتیق هیچ ک

 کونگلیمه سین ساز گاریم بیر کیچه

 کورمه سم یوزینگنی بیرکون مهوشیم

 اوُل کونی دور شامِ تاریم بیر کیچه

 آتشِ عشقینگه جانیم کویه دور

 درد بیله دور روزگاریم بیر کیچه

 هیچکیم سور مَس غریب نی حالینی

 بوله سین می؟ دوستداریم بیر کیچه

 ن اوتیگهغم ییب احسان کویدی هجرا

 کیلسه دیب باغ و بهاریم بیر کیچه

 فتنه لر

 کوزیم آچدیم جهان بازاریگه کیلدیم بلا کوردیم

 خلایق لر ایچنده برچه دن درد و جفا کوردیم

 یوریب کته کیچیک نی تانیدیم مین اشبو عالمگه

 خداگه من یقین دور من دیگن لر دن خطا کوردیم

 رومگه کیچه و کونتعامل ایله شیب یوردیم بوعم

 صداقت دن گپیر گن بنده لر، یوزین قرا کوردیم

 وطن آتینی اوشلب، دین و مذهب یولینی باقیب

 مقام و جاه و ثروت ایزله بان مکر و ریا کوردیم

 بو آخر ده عجب فکر و خیال و فتنه لر کیلدی

 مفادی بولمه گونچه دوستلر نی بیوفا کوردیم

 تگه ی حیاسیز لرمسلمان قانینی بیر تنگه گه سا

 اوزی آدم صفت، کردارِ زشتِ ناروا کور دیم

 نفاق و نفرت و بغض و جهالت یولیدن کیچکین

 کیل ای احسان! محبت یولیدن حُبّ خدا کوردیم

 یورک قیغوسی

 یورک قیغوسینی سورسنگ بو دفتر گه بیتیب بولمس

 اونینگ بازارینی بیگانه لرگه، کورسه تیب بولمس

 ب محنت بیلن زحمت، هنر اهلیگه قوشیلمه یچکی

 بو آسان لیک بیلن بیل، مهر دلبر گه ییتیب بولمس

 بویینگه ینگی کویلک بولسه هرکیم بولگیسی اورتاق

 مگر محرم بیلیب هریانه اونگه، راز ایتیب بولمس

 کوزیم توشسه یوزیگه جسم وجانیم تیلموریب قالگه ی

 وتیب بولمساوزاتسم قوللریم، اما تولین آییم ت

 ازل دن هرکشی که نورِ وحدت دن جدا بولسه

 یقین غافل کشینی هرنه قیلسنگ اویغاتیب بولمس

 زغن زاغ قرغه نی هرقنچه قیلسنگ طوطی بولمه یدور

 هرآنچه تربیت بیرسنگ بیران گپ سوزله تیب بولمس

 بوتون دنیانی سُو آلسه، کشی آقمس دور ای احسان

  یادین کیتیب بولمساجل دن ایلگری هیچکیم، بو دن

 ینگی ییل

  ینگی ییل کیلگه ی بوکون یخشی زمان بولسه کیر ه ک

  قوُنت ایتیب توپراغلریمیز، ارغوان بولسه کیره ک

  یاغمری یاقسه دمنلر یشنه گه ی رحمت بیلن

  هرنه اوتکان دور میز، خوش داستان بولسه کیره ک

  قالسه بوکونگل آچیلگی اولکه ده گر بیر له شیب 

 خوش بولوب اوینب همه، پیرو جوان بولسه کیره ک

  لطف حق دروازه سی هم اوزگه لر گه آچیلور

  قوُل بیریب عهد ایله سک، تاب و توان بولسه کیره ک

  قنچه قان توکدیک وطن توپراغیده رحم ایله مه ی

  بو عمل دین نبی میزگه یمان بولسه کیره ک

  لیک زمانینی کیتیرای خدا رحم ایله بان، تینچ

 بو یشَش احسانِ میزگه امتحان بولسه کیره ک

 ملمّع

 ای سینینگ عشقینگه بغریمدور کباب

  این تنم گردیده مانندِ رُباب

 مین سنی ایزلب کیلی دیسم اگر

 میزنی برفرقِ من سنگِ جواب

  کیچه لر اویلب اوتینگه اورته نیب

 آبجسم و جانم سوخت لیکن نیست 

 نی اچُون رحم ایله مه یسن ای پری؟

 میدهی بیچاره عاشق را عذاب

 بیر تبسم ایله سنگ کونگلوم اچُون

 میشود در خیر اعمالت حساب

 خالقیم زیبا یره تگندور سینی

 گشته ی درجمله خوبان انتخاب

 آی یوزینگنی کورسه کونگلوم آچیلور

 شعله اش روشن کند چون آفتاب

 وان ایسیگر قریب بولسم کیلور رض

 درمشامم می رسد بوی گلاب

 بار مهرینگ مونچه احسان قلبیگه

  یک نگه فرما! اگر گیری ثواب

 کیلتورور

  ایزدیم راضی اگر بولسه برار نی کیلتورور

 بو پریشان حالیمه صبرو قرار نی کیلتورور

 یختمیز نیکو عمل دین آچیلور آسمانیمه

 یلتوروریخشی لیکنی بابیدن یخشی نگارنی ک

 باغ ایچنده غنچه لر تانگ ییلی دن یشنر بیلینگ

 یغله سنگ عشق یولیگه کوکسی انارنی کیلتورور

 سقله سه تینگری سینی بختینگنی هربدنام دین

 بیلمسه لایق اگر، هر نابکار نی کیلتو رور

 گرفلک یارینگ بولیب کیلسه نگارینگ سین سری

 سیوگی شفقتلر بیلن، لاله عذار نی کیلتورور

 بولسه کیم غافل جهان سوداسیگه آخر کوره ر

 بد عمل مردمگه اوُل لیل النهار نی کیلتورور

 خلق آرا صادق بولیب یورسه جهان بازاریده

 صدق و اخلاصی بیلن، خوش اعتبار نی کیلتورور

 خدمت ایلب توغری لیک قیلسنگ مگر احسان اوزینگ

  مرقدینگنی باشیگه شمعِ مزار نی کیلتورور

 شیر وشکر

 بی سبب ازهجر تو گشتم پریشان و خراب

 فرقتینگ دردی اچُون ایکی کوزیم داییم پرآب

 کی رَسَم؟ در وصلت ای، زیبا نگارِ مهوشم

 تاکوتارسنگ آی یوزینگدن، یخشی بولگایدیر نقاب

 دوری ات مارا به سودای رُخَت دیوانه کرد

 بوتنیم هجران اوتیگه یانیبان بولدی کباب

 زیبایت جهان را ای پری مستانه کردحُسنِ 

 سینگه ماییل بولگوچی جانانه ایرمیشدور شباب

 لایق دیدارِ رویت چون نبودم زین سبب

 ایله دی موسی گه تینگری "لن ترانی" دیب خطاب

 یک نظر ازروی لطُفت جانب من بنگری

  تاکه احسان بولمسین شرمنده ی روزِ حساب

 یخشی یگیت

 لی جانیم بله م ای قهرمان یخشی یگیتاورگی

 سین بیلیم نینگ بابیدن تابکین توان یخشی یگیت

 بابه اجدادینگ بوتون آچون نی آلگن ایدیلر

 اوُل امیرِ کورَگان، صاحبقران یخشی یگیت

 معرفت نینگ گنجی ایردی اوُل نوایی بابه میز

 هم بیلیم نینگ صاحبی نیکو بیان یخشی یگیت

 ه ی آفاق ایردی بیر زمانتاج و تختینگ شهر

  سلطنت بابی بیلن شاهِ جهان یخشی یگیت

 سین تجاوز قیلغوچی لرگه عجب بیردینگ سبق

 یانینگگه باغلب ایدینگ، تیرو کمان یخشی یگیت

 یاش و قرّی نی بوکون بیچاره قیلدی یاو لرینگ

 ایندی سین بولگین سِپر، شیرِ زمان یخشی یگیت

 ده تینگری سقله سینمین دعُا ایله ی سنینگ حقینگ

 جسم و جان و سنگرینگ، بولسین امان یخشی یگیت

 !بیتسه وصفینگه غزل احسان اگر تا ایرته کیچ

  آق یورکدن کیلتیرر، شعرِ روان یخشی یگیت

 )مخمس( وطن داشلیک

 اوُزینگنی اولکه داشیم بیر بیرینگه آشنا قیلگین

 گینوطن توپراغلرینی کوز لرینگه توتیا قیل

 ایچیب دریا سُو وِیدن دردینگه آبِ شفا قیلگن

 هواسیگه نفَسَ تارتیب بو قایغونگه دوا قیلگین

 یوره کنی کینه و بغُض و عداوت دن صفا قیلگین

 

 نِی بولدی بیزگه اوُل مهرو محبت دین وطنداشلیک

 همه میز تاجیک و پشتون و اوزبیک بیرله سِر داشلیک

 بیر باشلیک هزاره ترکمن و ایماق لر بیزگه

 اوُشه دوَر و زمان ده مزّه قیلگی قرّی لیک یاشلیک

 ینه هم بیر له شیب تعمیرِ الفت نی بنا قیلگین

 

 جانیم! سین شاد قیلمه دشمنِ بی دین و فرهنگ نی

 دوام بیر ماقچی دور بو اولکه ده اوُل آتشِ جنگ نی

 محیلت یولیدن کیلتوردی بیزگه لاش و هر لنگنی

 یزنی باشمیزگه مکرو نیرنگنینچوک یورگوزدی ب

 اوزینگنی ای عزیزیم سن یمانلردین جدا قیلگین

 

 اوُزاق تورماق خلایق وضعیدن انگلا خیانت دور

 نجات بیرماق پریشانلرنی بیلگین اوُل دیانت دور

  یقیلگنیّ قوُلیدن اوشله ماق یخشی حمایت دور

 خداییم دن توان و مالِ دنیا میز امانت دور

 وکّل بیرله سن دفعِ بلا قیلگینکمر باغله ب ت

 سایه بان

 کیل ای دلبر باشیمگه سایه بان سن

 مینگه یخشی انیس و مهربان سن

 محبت یولیده یخشی نگاریم

 شَکر سوزلی عزیزو خوش زبان سن

 تکلمّ ایله بان آچسنگ لبینگنی

 عجب درُدانه ی شکّر فشِان سن

 گلستان باغیده بیرته قزیل گل

 یچره سن عیان سنآچیلگن گل لر ا

  جهان بازاریده احسان ادشمه ی

  خدالطفی بیلان یخشی روان سن

 گپور

 ای بله م ییغلب بوگون کیلگن بلا لردن گپور

 یاو لرینگ بو اولکه گه قیلگن جفا لردن گپور

 یورتی دن آواره بولگن ایلمیزدن سوز له سَم

 عامل و علت بولوشگن، بیوفا لردن گپور

  وعده لر ایلب مدام بیزگه خیانت ایله دی

 اوُل درنده رحم سیز انسان نما لردن گپور

 آخرت نی اشُبو دنیا گه مُبدلّ ایله گی

 مالِ دنیانی یغیب، خویی گدا لردن گپور

 بوجهان نی عیشینی اوُز قوُلگه آلیش لیک اچُون

 بو سِتم یولی بیلن، قیلگن خطا خطا لردن گپور

 ک نینگ رازینی قیلدینگ عیاناعتماد ایله ب یور

 تیل بیلن سینگه بولیب، بغری قرا لردن گپور

 زنده لیک قیغو سیده احسان فنا بولغوچی سن

  ییغله شیب تینگریگه فعلِ نا به جا لردن گپور

 کیلمه دینگ

 کیلمه دینگ ای نوبهاریم کیلمه دینگ

  غملریمگه غمگساریم کیلمه دینگ

  ه لحظه یاندریبآی یوزینگنی لحظ

  باغ ارا ای گلعذُاریم کیلمه دینگ

  کور مه دیم گل لر ایچنده مین سینی

 زینتِ باغ و بهاریم کیلمه دینگ

  عشوه و تمکین و نازینگ جانیمه

  ناز ایتیب ای ناز داریم کیلمه دینگ

  قان آقر کوزدن یولینگده تون و کون

  سورگه لی بو حالِ زاریم کیلمه دینگ

  دن تیلبه بولدیم ای صنمایَریلیق 

  مرهمِ قلبِ فگاریم کیلمه دینگ

  کوز توتیب یولینگده بولدوم انتظار

  ایزله بان کوزی خماریم کیلمه دینگ

  لطُف ایتیب مینگه ترحّم ایله گین

  شوکتیم، بختیم، براریم کیلمه دینگ

  آزگینه احسان گه قیلسنگ التفات

 کیلسه قلبیمگه قراریم کیلمه دینگ

 مهرِ دلبر

  دلیمنی ای خدا سین مهرِ دلبر دن جدا قیلمه

  کوزوم نینگ دید نی اوُل شمسِ انور دن جدا قیلمه

 بودنیا یولیگه کیتسه که کونگلوم گر خطا ایله ب

  یوره کنی بشقرَیب بس، راهِ رهبر دن جدا قیلمه

  بو منزلگه سفر قتیّغ جهان سوداسی ایسّیق دور

  یادِ محشر دن جدا قیلمهبوفکریمنی خدایا! 

  اوچیب پروانه دیگ شمعِ رُخینگه جان فدا ایله ب

  تنیمگه مهر ایله ب قوّت و پردن جدا قیلمه

  محبت یولیگه هرکیچه سی گر اوخله مه ی تورسم

  مُلاییم قیل یورکنی، دیده ی تر دن جدا قیلمه

  پریشان ایتمه گین یوُلیم یوقاتیب قالگنیم بولسه

  نی هرگز اوزینگ در دن جدا قیلمهمنِ بیچاره 

  ادب بازاریگه احسان کریب بس شادمان بولدی

  بوباغ ایچره مشامیم مشکِ عنبردن جدا قیلمه

 آهسته آهسته

  اگر کیلسنگ مینی ایزلب، نگار آهسته آهسته

  روانیمگه کیلر اولدم، قرار آهسته آهسته

  آیا دلبر مینیگ قلبیمگه جا آلگن سینینگ مهرینگ

  یوراگیمگه قیلر اوتینگ، شرار آهسته آهسته

 بوکون کونگلوم فراقینگده، پریش و زارو مضطر دور

  کوزوم یاشی کیتار هردم، قطار آهسته آهسته

  سینینگ یولینگ ده جان بیرسم آلرمن ایکی عالم نی

  اگر قیلسم بو جانیمنی، نثار آهسته آهسته

 مست وشیدا قیل کیل ای قاشیمگه محبوبیم مینی سن

  که عُمرِ آدمیزاد بیل، کیتار آهسته آهسته

  جهان سوداسیگه اوچکن دماغیمده خزانیم بار

  کیتر موکین بوکونگلوم دن، غبار آهسته آهسته

  پریشان بولمه ای احسان، سحر بادِ خزان کیل گه ی

  ییتور گی داغِ هجران نی، بهار آهسته آهسته

 مجنون صفت

  سنی یادینگ بیله، کونگلیمنی من شاد ایله سمای 

  آستانینگه قرََب، هرشام فریاد ایله سم

  آی یوزینگگه توشسه کوزیم ایله گی جولان یورک

  قیرده تاپسم دیب یولینگده دادو بیداد ایله سم

  آختاریب مجنون صفت یادیمگه توشسنگ صبحدم

  عزم بلخ و شام و فارس و روم و بغداد ایله سم

  ر اوتی کونگلیمده هرگز شعله اورگی دور مینینگهج

  یاندریب دنیاو دین نی جمله بر باد ایله سم

  عشق یولیگه جان بیرماقچی مگر آسان ایمس

  کاش شیرین یولیده اوزیمنی فرهاد ایله سم

  باغِ حسنینگنی آچیب قیلسنگ نظر احسان تمان

  سینگه باقیب اوشبو دل نی مست و دلشاد ایله سم

 شیرو شکر

  بیا امشب ببالینم نگار آهسته آهسته

  سینی یادینگه کوب اویقو کیلر آهسته آهسته

  حضورت مَست میسازد اگر آیی به آغوشم

  پریشان حالیمه کیلگی قرار آهسته آهسته

  رَود اندوهِ قلبِ من زلب های شَکر بارت

  لب و لعلینگ شَکر دن هم اوتار آهسته آهسته

  ساقی به پهلویم زبهرِ دفعِ سودایمبیا

  تمامِ رنج و محنت لر کیتر آهسته آهسته

  به آغوشت سرم بنهاده گرنوشم ازان آبی

  اجازت ایله سنگ تاتسم انار آهسته آهسته

  سپارم جان خود نزدت وگر مهمان من گردی

  همه کامیم جهان ایچره بوتار آهسته آهسته

  می خوابدسرِ شب تاسحر احسان به یاد تو ن

  بولر موکین اگر قیلسم شکار آهسته آهسته

 یورک دردی

  بو یورکدن جگریم آیتِ قرآن چیقه دی

  قلمیم رنگی بیلن دفتر و دیوان چیقه دی

  کیمی که مینگه اگر قول بیروب یار بولور

  عمل و صدقِ بیلن وعده و پیمان چیقه دی

  ایمش مینی بغریمگه بوتون مهرو عطوفت بار

  اوشبو حالت نی کوروب دیده ی گریان چیقه دی

  قان ایچیب اوتی بوعمروم که وطن حالتیگه

  عدل و انصاف کیتیبان وضعِ پریشان چیقه دی

  یوره گیم دردی بیله ن قنچه اگر نوحه له سم

  سوز بیلن بیلسنگ اگر قطره قزیل قان چیقه دی

  گر حساب ایتسه اگر قاضی محشر نیچه نی

  ان لر صفی دن قاری احسان چیقه دیبو یم

 یخشی بهار

  اولکه گه کیلدی بوتون یخشی بهارینگدن اولی

  قامتی رعنا اوشل گلدک نگارینگدن اولی

  ابرِ رحمت دن یاغیب کیلدی نیچهالله شکرِ 

 دشت نی زینت بیریب اول سبزه زارینگدن اولی

  خلق میزگه کیلدی امیدی بوتون آسمانیدن

  شول هوای صاف و پاک و خوشگوارینگدن اولی

  آچلیب گلغنچه لر باغنی قزیق قیلدی بوکون

  لاله زارو بلبل و بو مرغزارینگدن اولی

  یورتمیز یاشنه ر بوکون یخشی بهاریم اورنیدن

  کویگن و ویرانه بولگن، "خواجه غار"ینگدن اولی

  آتینی ایَتسم بوغیرت لیک یگیت لر اولکه سین

  گان باتور کشی مُلکِ "تخار"ینگدن اولیاسَره 

  بو وطن نی شهره تی کیتگن شجاعت بابیده

  قندوز و بغلان بدخشان و مزارینگدن اولی

  بامیان و وردک و پنجشیر و پروان یشنه گای

  کابل و غزنی هرات و ننگر ها رینگدن اولی

  مُلکمیزنی تاش و توپراغیگه سجده ایله سَک

  ، شمعِ مزارینگدن اولیشهر میز، قشلاقِ میز

  ای بهار کیلدینگ بوکون، لیکن انامنی بغری قان

  آنه جانیم یغله مه، قلبِ فگارینگدن اولی

  کوز یاشی بیرله کوکارگان گل لرینگنی نی قیله ی

  کونگلی آغریق آته جان، بول داغدارینگدن اولی

 کیتسه احسان ظلم وحشت اولکه دن جشن ایله سَک

  زمان، بو گلعذارینگدن اولیگل آچیلگای شول 

 بینوا

 مِینیِگ شاعردیمنگ شاعر ایمس من

 ایاغ آستیگه قالگن خارو خس من

 قرانغو کیچه گه یولین یو قاتیب

 که ظاهر ایز له گن اهلِ هَوَس من

 یورگنی داغی چیقگای سوزلریمدن

 قولاق گر سالسه کس بانگ و جرَس من

  کِشی ایز له ب اگر کیلسه یانیمگه

 یب و بی نوا گه همنفسَ منغر

  ادب لیک لر نی بزم و محفلیگه

 نه من پروانه بل همچون مَگس من

 کوچیمنی باریچه سِیسیم چقارسم

  نه ایلا ی دوستلر! مرغِ قفسَ من

  خدا احسان تمان لطف اییتسه ایَتگای

 یمِه ای بنده غم فریاد رس من

 1۴02لنچی کونی  21اسد آینی  

 تخار -تالقان 

 معمار
 جهان ایچره فضیلت لیک عزیز یاریم معلم دور

  که تعلیم با بیگه یخشی، مدد گاریم معلم دور
  معلم بولمسه ایردی نی بولگایدور مینینگ حالیم

 قرا نغو کیچه گه یاروق شَمِعساریم معلم دور
 نی بیلگای زنده لیک حالین کشی گرکیلسه دنیاگه

  ریم معلم دورسعادت یولینی باقسنگ که غمخوا
  حقیقت رسم نی تاپیشگه سعی و جهد لر درکار
 مینینگ اقبال و بختیمگه، سببگاریم معلم دور
 ترقی حالتینی اویله سنگ اوعلم و فن ایر مش

  بوتون قصر وعمارت لر گه معماریم معلم دور
 ....معلم فیضی دن دشت و دمن لریشنه دی الحمد

 لم دورشگو فا قیل گوچی هر دشت وگلذاریم مع
  هوای صبحدم کیلگای مشامیم گه کیچه و کون
 آچر دور مغز وهوشیم مُشکِ تاتاریم معلم دور

  اگر وصفینی سین بیتسنگ ادا بولمایدور ای احسان
 مینینگ باشیمگه فخر و تاج و دستاریم معلم دور

۲۸/۶/۱۴۰۲ 

 شمعِ تابان
  بو دنیا ایچره مینگه شمعِ تا بانیم مُدرّس دور

 اوزی کُوییب قیلر بیزنی چراغانیم مُدرّس دور
  نی بیلگای مین حقیقت یولینی دنیاگه کیلگنده
 ضلالت یولیدن باقگیچ نگهبانیم مُدرّس دور

 طفِل لیگ عمریگه ایردیم سبقنی سالدی آغزیمگه
  دلیمگه کیلسه دیب اوُل مهرِ و ایمانیم مُدرّس دور

 می داییم کتاب اوستیگه تور گی دیر کیچه لر اوقله
 مینگه اوُر گتگچی بولگن بلیمدانیم مُدرّس دور

  تمامِ عزتِ جاه و فضیلت، علم دن حاصل
  سبب بولگن جهانگه شوکت و شانیم مُدرّس دور
 خطا بولمس اگر ایَتسَم بولر دیر وارثِ احمد ص

 سعادت یولینی آچگیچ بو سلطانیم مُدرّس دور
  ولینتعلِّم بابیدن قیلگای مُنوّر زنده لیک ی

  چراغ و مشعلِ راهِ شبستانیم مُدرّس دور
  کلیدِ ایکی عالمَ نی یاقاتکان بُولسنگ ای احسان

 که فتحِ عرش و ارض و باغِ رضوانیم مُدرّس دور
  یلی ۱۴۰۲لنچی سی  ۸میزان آینی 

 آنه تیل
  آنه تیل، اوزبیک تیلیم سین دُرّ و مرجانیم تیلیم

  سین، راحتِ جانیم تیلیمعِزّ تیم سین، شو کتیم 
 سوزگه کیلگن دن کیین سین برله سوزگه لب آچیب
 اوُقیمه ی سُوزلاوچی بولدوم درس و عنوانیم تیلیم

 آته و آنه بیلن، شیرین تکلمّ اَ یله شیب
  برچه تیل لر ایچره تاپتیم سینی آسانیم تیلیم

  سِین بیلن مین سوزله گنده آچیلر محزون یورک
  یله سَم سِین باغ ریحانیم تیلیممِین نیچوک وصف ا

 معرفت بابینی آچگن دیر جهان نی یوزیگه
 شمع دیک یانیب بیزه اوُل اهلِ عرفانیم تیلیم

  یولدو زینگ ایردی "بخاری" "ترمذی" اوتمیشیده
  هم "نسایی" بیرله "فارابی" "بوریحانیم" تیلیم

  سین "نوایی" بابر" و " تیمور" و "محمود" نی تیلی
  لن شهرتگه یِتگن، آذرستانیم تیلیمسِین بی

 " سُوزلشیردی سین بیلن " افراسیاب" و " بایقرا
  سلطنت بابی که یِتگن، شاهِ "خاقانیم" تیلیم

 سین بیلن سوزلش عجب اِیل لر جهانی اوُستیگه
  غزنی و هند و بخارا، اوز بیکستانیم تیلیم

 تاپتیم مین سین بیله ن یخشی حقیقت یولینی
 ین مینگه بیرمینگ لطف احسانیم تیلیمایله دینگ س

 ۱۴۰۲لنچیسی  ۲۷میزان آینی 

 عشق سودا سی
 بولمه گی ایردی جمالینگ، آشکارا کاشکی
 کیلمه گی ایردی بوکونگلومگه تمنا کاشی

 کویدو ریب قویدی وجودیمنی سینی حسنینگ اوتی
 قیلمسه ایردی یورگنی زار و شیدا کاشکی

  ی سین نمایان ایله مه یاوتسنگ ایردی آی یوزینگن
 سالمغه ی ایردینگ جهانگه شور و غوغا کاشکی
 کیلمه سه ایردی غریب باشیمگه مونداغ درد سر

 بولمسه م ایردی بوعالم ایچره رسوا کاشکی
  گرقرَب یوزینگ ساری بیر قله مین اوپی دیسَم
  ایله دینگ سین منگه هردم ناز بی جا کاشکی

 نار لار هم بشیبباغینگه بار دور ایکن کته ا
  کم بو مَس تاتسم اگر اوُل آب در یا کاشکی

 بیر تمان غربت اوتی و هم ینه سودای عشق
 کش بیریب کیتسم ایدی مِین هم اروپا کاشکی

 توغمه سه ایردی آنم مین دیک پریشان نی بوکون
 ییر یوزه بولمس ایدیم قَشّاق و تنها کاشکی

  گهساچ و سَقّالیم اقاریب قالدی احسان دهر
  بولسه ایردی ایزیدیم اوز مشکل آسا کاشکی

 ۱۴۰۲لنچیسی  ۹عقرب آینی 

 عشق اوتی
 جانانه مینگه بیرقله تینگله ب، کُوله سن مو؟

 یاعشوه قلیب جان و جگریم، بوله سن مو؟
 مین سینگه قره ب فکر و خیالیمنی انُوتسم

 یا قیغو بیله ن، غم یوکیگه محموله سن مو؟
 گه باغ محبت گه کو کار سمعشقینگ یولی

 غنچه بولوبان شاخیمه سین آسوله سن مو؟
  گر کیلسه ینه اولکه ده اوُل دشمن ِ غدار

 سنگرگه باریب مین بیله سین هم اوله سن مو؟
 مین سینگه قره ب دستِ محبت نی اوزاتسم

 سین قهر قلیب تارِ محبت، یوله سن مو؟
 عشقینگ اوتیگه کویدی تنیم کیتی بو جانیم

 حسانگه تمان بیرقیله تینگله ب کوله سن مو؟ا

 نیم کله جان
 عشقینگ اوتیگه یانیب، قالدیم بو جهان ایچره

 جان و جگریم کویگه ی، دل سینگه تمان ایچره
 سین مینگه تمان بیرکون زلفینگنی تره ب کیلسنگ

  بیر کیچه بولوب مهمان، تا وقت ِ اذان ایچره
  دن بیر قطره شراب ایچسممین لعبت و لعلینگ

 لطف ایتیب اگرقیلسنگ، عیبیم نی نهان ایچره
 دیوانه بولوب قالدیم، سودای وِصالینگه

  ایکاش! ازُونگ اورسنگ، اوُل تیر و کمان ایچره
 سین کیپریگ و قاشینگنی، مینگه قره تیب قاقسنگ

  اوُلمُاقگه تیار اوُل دم، بو نیم کله جان ایچره
  محتاج ِ جمالینگ دور مخلوقِ جهان داییم،

  مِهر ینگ اوتیگه کویگن، هر پیر و جوان ایچره
 مقصود ِ دلیم سین سنگ، منظور اگر قیلسنگ

  بیر قلهّ قرَه ب کولسنگ، احسان گه تمان ایچره
 ۱۴۰۲عقرب  ۲۸ 

 توغری لیک
 نیگه بیز لر گه بیر شُورُو نوا یوق؟"

 "بو شهر ده دل برابر، آشنا یوق
 غا! کیتی بیزدن همزبان لیکدری

 زبان بارو، بیزه صدق و صفا یوق
 یوقاتیک، درد و علت چاره سینی

 طبیب لر قُولیده، اندک دوا یوق
  اقُوشسه باشیمه آیات ِ قرآن

  نفَس لر پاک ایمَس، رمز ِ شفا یوق
  خدا نی یولیگه، بیرمس کشی نان

 اگر هم بیر سه نانِ بی ریا یوق
  مر کیتیبوکولدی بیلمیز بو ع

  سوینسگ ایمدی بیزگه بیرعصا یوق
 صداقت کیتی بیزنی ایچمیز دن

 بوتون بو وعده لرگه هیچ وفایوق
  همه یول یوقاتیب قالدیک بودشتگه
 بیزه یول باشله گیج بیر مقتدا یوق

  کیشی کیم بولسه توغری یولگه احسان
 که توغری لرگه هیچ درد و بلا یوق

 شهرغوغاسی
 ردین توکوب بیرته غزل یازدیم یَنهبویورگ د

 کتّه لردن ایشتیب، ضرب المثل یازدیم یَنه
 کامنی قُولگه آلیش، اصلا که ممکن بولمه دی

  کوب یوریب حیفا تاپالمه ی غمکسَل یازدیم ینه
 طبعِ شعریم تاپمه دی یخشی ردیف و واژه نی
  بِشمه دی بو مصرع لر، خام و ختَل یازدیم ینه

 م سورمَسچی بولدی شهرگهحالتیمنی هیچکی
 شُول سبب دن بی نوا و، کم بغَل یاز دیم ینه

 شهرنی غوغا سیدن چیقدیم باشیمنی آلیبان
  خلوتِ دل گه توریب بی ، کلمَکل یازدیم ینه

  تیل بلیش یخشی مگر، چیقسه یورگدن یخشی سوز
  آنه تیل گه نیچه بیت، ایَتیب مَتل یازدیم ینه

 یم یورگنی شهد نابنیچه جام شربت ایچیب قیلد
  کیتی غم لر سینه دن قند و عسَل یازدیم ینه

  سین چیقار احسان یورگدن عشق سودا سین بوتون
 دوستلر بیلسون بوحرفنی، بی محل یازدیم ینه

 کونگل سوزی
 آی یوزینگ آچیلسه چیقگه ی آفتاب
 توتمه رُخسارینگه سین جانیم حجاب

  لورسینی هر کیم کورسه کوزی آچی
 گر قَرّی بولسه و یا بولسه شباب

 !راحتِ جانیم، حضورینگ ای صنم
  ای سینی عشقینگه بغریم دور کباب
 آزگینه زلفینگنی کور سا تسنگ اگر

  بولگه ی ایرمش مینی کونگلوم آب آب
 کورسه گر حسنینگنی ناگه هر کیشی
 کور مگه یدور ایکی عالم گه عذاب
  شعله ی یوزینگ جهان گه بولمسه

  ولمه گی ایردی کشی کیم راهیابب
  زار زار ییغلر بو احسان کیچه کون

 قیلمه گین دیب سین منگه قهر و عتاب

 یلدا
 بوکیچه اویقو کیمه س، یانیمگه یلدا بولمسه

 تاپمه دیم هیچکیمنی مین مهریگه شیدا بولمسه
 بیلمه دیم قنداغ اوتار، تنها اوزیمگه بو کیچه

 مهوشیم تا، مجلس آرا بولمسهاوُل نگِار ِ 
 کیلمه گی یو رک گه اندک، شاد خُرّملیک بوتون

 بو اوییم، شمع ِ رُخیگه، مَست و رعنا بولمسه
 عشق دریا سیگه هرکیم، آقمَسه عاشق ایمَس

  بولمه گی عاشق کشی کیم، کونگلی دریا بولمسه
 قبقرا اوُتگه ی کیچه و، کونله ریم بو زلف ِ دیک

 گه تا اول، شوخ ِ زیبا بولمسهکیلمه سه بو اوی
  هجر اوتیگه یانیبان، فریاد ایَله ر من همیش

 کیلمه گی سوز وغزل تا، اوُ دلگه سودا بولمسه
  بو اوزون کیچه قچان، بولور سحر احسان تا

 یاد ِ دلبر نی قلیب، مهر یگه رسوا بولمسه
 ۱۴۰۲قوس آی کیچه سی  ۲۹ - ۲۸

 صدف دریانی آستیگه
  میکه سوزله مَی توردی، که اسَراری نِهان بولدیکِ 

 که گپ نی بار له مس آدم، و رسوای جهان بولدی
  نزاکت لذّتین بیلسنگ، مثالِ غنچه خاموش بول

  کیمی که آغزینی آچدی، گل ِ برگ ِ خزان بولدی
 !چمن ده ارغوان دیگ صورت آرا بولمه گین هرگز

  ن بولدیگلِ بی میوه نی سِرّی ، پیشر وقتگه عیا
 اگر دهقانچلیک بیلسنگ که بوغدای دانه سی پنهان
 تنه سی قیلدی جولان سَر غه یِیب آخر سمان بولدی

 خلایق لر ایچنده، قیمت و قدرینگنی سین باقگین
 اوزینی بیلمه گنلر بیل، آخرگه اوُل یمان بولدی

  "اگر عزت طلب سین کَم، نما لیگ اختیار اِیتکیل"
  ر، تجارتگه زیان بولدیزیاده بولسه هر جنس ل

  اوزینگنی سقله سنگ احسان لبینگنی سوز گه کوب آچمه
  صَدَف دریانی قعریگه، یاتیب دُرّ ِ زمان بولدی

 ۱۴۰۲لنچی سی  ۶جدی آینی 

 سوزنی قدری
  کاشکی دلبر مینگه، بیر مرتبه قیلسه نظر

  کیتسه قلبیمدن فراق و، درد و هجران لر اگر
  بورسه یوزینی لطف ایتیب اوُل نازنینمین تمان 

  ایسیغی جانیمگه تیکسه یخشی قیلگه ی دوراثر
 مین بوتون قالدیم بوکون ایریغ چلیقگه خوار و زار
 کیچه کون مدهوش و زار و مضطر و خونین جگر

  کیتی عمروم باشیمه، چقمه ی بیران کون آفتاب
 بو قرانغو کیچه لر گه کوب ایرور خوف و خطر

  ینگه قره ب تورسم کویر جان و تنیمآی جمال
  شعله ی حسنینگ قیلر، مینگه تمان هردم شرر

  سوز له سنگ سوزینگ یورگنی داغینی صیقل بیرور
 توکو لر اوُ لب لرینگدن، شربت و شهد و شکر

  چین یورگدن قنچه بیت یاز سه اوقو مه یدورکِشی
  بیلمه گه ید ور، سوز نی قدرینی جهان گه گوشِ کر

  ه گی احسان جهان بیلگین بو عالم فانی دورقالم
 سوز له شیب قالگین عزیزلر گه سینی یاشینگ اوتر

 ۱۴۰۲دلو آینی اولی 

 سپاسنامه:
حرکت در جهت تقویت دانش بشری مسلما از مولفه های جهاد            

اکبر است. معنی تفسیری جهاد اکبر تقوا و توفیق فردی است. تقوا 

در مولفه خویش فضلیت و شجاعت را دارا است. با این اشاره 

( به پاس داکتر سنت الله نوریواهم از محترم )تلویحی میخمختصر 

یورک چاپ و نشر کتاب ) مساعدت های مالی شان که بمنظور

و  اظهار امتنان، نمودهری یمانه تشک( هزینه کرده اند صمقیغوسی

 سپاس بیکران نمایم.

 عبدالله احسانقاری 

 هـ ش ۱۴۰۳ثور  ۲۰ –تالقان  شهر

 


